
Հայաստանի Հանրապետության կառավարությանն առընթեր պետական

եկամուտների կոմիտեի նախագահ 

պարոն Գագիկ Խաչատրյանին

ՀՀ վարչապետի 29.11.2012թ-ի № 02/24.3/17318-12

հանձնարարականի կապակցությամբ
Հարգելի պարոն Խաչատրյան
Ձեր 11.12.2012թ-ի № 02/3-1/13295-12 գրությամբ ներկայացված` «Հայաստանի Հանրապետության 2012 թվականի պետական բյուջեում և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն և 2012 թվականի ապրիլի 5-ի  N 406-Ն որոշումների մեջ փոփոխություններ կատարելու մասին» ՀՀ կառավարության որոշման նախագծով (այսուհետ` Նախագիծ) առաջարկվում է Դիլիջանի ուսում​​​նական կենտ​րո​նի վերակառուցման աշխատանքների գծով ՀՀ կառավարությանն առընթեր պետական եկամուտների կոմիտեի (այսուհետ` ՊԵԿ) արտաբյուջետային ֆոնդի 2012 թվականի մի​ջոց​ների հաշվին նախատեսված 2,100.0 մլն դրամից 1,000.0 մլն դրամը վերաբաշխել բյուջետային ծախսերի տնտեսագիտական դասակարգման «Հարկային և մաքսային մարմինների աշխատողների պարգևատրում» և «Սոցիալական ապահովության վճարներ» հոդվածների վրա, իսկ ՀՀ կառավարության 05.04.2012թ-ի № 406-Ն որոշմամբ նշված կենտ​րո​նի վերակառուցման աշխատանքների ֆինան​սա​վոր​ման նպա​տա​​կով ՀՀ 2012 թվականի պե​տական բյուջեով նախատեսված ՀՀ կա​​ռավարության պահուստային ֆոն​դից ՊԵԿ-ին հատկացված 1,000.0 մլն դրամը չվերականգնել ՀՀ պե​տա​կան բյուջեում` ՀՀ կառավարության 05.04.2012թ-ի № 406-Ն որոշումից հանելով նշված գումարը արտաբյուջետային ֆոն​դի մի​ջոց​ների հաշվին մինչև 2012 թվականի դեկ​տեմ​բերի 1-ը ՀՀ պե​տա​կան բյուջեում վե​​րա​կանգ​նելու պայ​մա​նը:
Այս կապակցությամբ Նախագծի ձևակերպումների վերաբերյալ մեր իրավասությունների շրջանակներում դիտողություններ և առաջարկություններ չունենք:

Ինչ վերաբերում է Նախագծի բովանդակային հարցերին, ապա կարծիք հայտնել չենք կարող` համապատասխան հիմնավորումների բացակայությամբ պայմանավորված:

